
Rastanci nikada nisu laki, ali ponekad su neizbježni. Sada kada punimo 10 godina, došlo je vrijeme 
da se oprostimo od našeg vrijednog i predanog kurira maskote. Hvala mu za sve pređene kilometre 
i za milione dostavljenih pošiljki. Sada mu tražimo dostojnog zamjenika. Ko bi to trebao da bude? 

Neko mlad, poletan, energičan, sposoban da odgovori budućim izazovima!? Imate ideju za njegovo 
vizuelno predstavljanje? Vi ste nam potrebni, bez obzira da li ste amater ili 

profesionalac, da zajedno kreiramo novu maskotu a najbolje radove nagrađujemo.

KONKURS 
za izradu grafičkog rješenja maskote 

Konkurs je otvoren od 1. do 30. novembra 2017. godine 

Pozivamo sve kreativce, autore, studente grafičkog dizajna kao i kreativne agencije da nam pošalju 
idejna rješenja za novu EuroExpress maskotu. 

Nagrade: 
Predviđene su tri nagrade za odabrane radove. Nagrade se dodjeljuju u novčanim iznosima kako 
slijedi:  

1. mjesto 1500,00 KM
2. mjesto 500,00 KM
3. mjesto 300,00 KM 

Učesnici konkursa: 
Pravo učešća imaju sva fizička lica sa teritorije BiH, kao i pravna lica koja su 
registrovana za usluge grafičkog dizajna u BiH.

Uputstvo za izradu idejnog rješenja maskote: 
1. Idejno rješenje mora biti u skladu sa nazivom kompanije, njenom djelatnošću. Poželjno je da

sadrži elemente postojeće maskote – kurir, kačket, paket (torba).
2. Maskota treba biti u bojama EuroExpress-a (plava i crvena, kao na logotipu kompanije).
3. Maskota treba da je vizuelno prepoznatljiva, da ostavlja snažan utisak, kao i da je dopadljiva i

elegantna. 
4. Poželjno je da je rad urađen u vektorskom formatu, sproveden do nivoa upotrebljivog u offset i

digitalnoj štampi što podrazumijeva i prilagodljivost upotrebe na različitim formatima.
5. Idejna rješenja moraju biti autorski rad. 



Uputstvo za učešće: 
Svaki učesnik može da pošalje isključivo jednu prijavu sa maksimalno dva idejna rješenja maskote 
u okviru koje može da prezentuje dva autorska prijedloga za maskotu.
Prijave potrebno slati na email adresu: konkurs@euroexpress.ba 
Za radove čija je težina preko 8MB potrebno je koristiti neki od upload servisa i na datu email 
adresu sa prijavom dostaviti link za preuzimanje rada. 

Autorska prava:
EuroExpress polaže pravo na korištenje maskote bez plaćanja naknade za autorska prava na 
neodređeno vrijeme u bilo koje marketinške svrhe, za online i offline internet prezentacije, kao i u 
svrhu javnog predstavljanja i sl. 
Za eventualne povrede ličnih i autorskih prava trećih lica prilikom javnog predstavljanja maskote 
potpunu materijalnu i moralnu odgovornost preuzima pošiljalac prijave.
EuroExpress zadržava pravo na isključenje onih prijava koje po sadržaju ili bilo kom osnovu nisu u 
skladu sa zahtjevima i ciljevima konkursa.
EuroExpress zadržava pravo na isključenje i prijava za koje se tokom trajanja konkursa utvrdi da su 
korištena u bilo koje oblike promocije autora i njegovog rada, uključujući i online platforme i 
društvene mreže. 

Odabir nove maskote: 
Za vrijeme trajanja konkursa, do proglašenja rezultata, imena učesnika konkursa neće biti 
objavljena, već će biti anonimna kako za članove žirija, tako i za širu javnost.
Komisija koju čini uprava kompanije EuroExpress (osnivač i generalni direktor, direktor marketinga 
i grafički dizajner) izabraće po svojoj procjeni najbolji rad, koji će u narednom periodu 
predstavljati maskotu EuroExpress-a, a bez poznavanja imena autora. 
Ista komisija će izabrati i radove koji će biti nagrađeni nagradom za drugo i treće mjesto. 

Kriterijumi ocjene radova:
Komisija će vršiti ocjenjivanje i izbor dostavljenih radova na osnovu toga da li su urađeni u skladu 
sa uputstvima za izradu idejnog rješenja, da li su inovativni i kreativni, jasni i aktuelni, kao i
primjenjivi. 
Izabrana maskota može biti korigovana radi obezbjeđenja što bolje iskorišćenosti. 
Ukoliko ni jedan od prispjelih radova ne zadovolji, komisija može da proglasi konkurs neuspješnim.

www.euroexpress.ba


